
um bcizlun orku og orkusölu á Austurlandi.

Flm.: Sverrir Hermannsson.

Alþingi ályktar að fela ríkisstjórninni að hlutast til um:
1. að lokið verði hið fyrsta rannsókn á byggingu Fljótsdalsvirkjunar (1. áfanga

Ansturlandsvirkjunar) ,
2. að leitað verði eftir kaupanda að raforku með stóriðju staðsetta í Reyðarfirði

fyrir augum.

Greinargerð.
Í aðalatriðum er till. þessi endurflutt, en hún var áður flutt s. I. vetur.
Fyrri till. fylgdi svo hljóðandi grg., sem aðeins er stytt, samræmis vegna:
"Ástandið i orkumálum heimsins er nú með þeim hætti, að telja má fullvist, að

orkuverð tvöfaldist a. m. k., ef ekki meira, og eftirspurn eftir raforku til stóriðju
vaxi mjög.



Ber því brýna nauðsyn til að hraða öllum rannsóknum á orkulindum okkar
og möguleikum þeirra, ekki hvað sízt þeim, sem líklegastir eru til að gefa okkur
kost á stórfelldrí og hagkvæmri stóriðju hér á landi.

Í áætlun Orkustofnunar um forrannsóknir á vatnsorku íslands frá því í ágúst
1969 er reiknað með því, að unnt sé að byggja orkuver austur í Fljótsdal með
framleiðslugetu um 8000 Gwhjári (8000 millj. kwhjári) með því að veita þar
saman vötnum, og við það mætti einnig auka orkuframleiðslugetu Lagarfoss upp
í 390 Gwhjári, en þetta samsvarar rúmlega helmingi orkuframleiðslugetu allra
stóránna á Suðurlandi, þeirri sem hagkvæm getur talizt (15750 Gwhjári).

Vatnsorka annarra landshluta er ekki nema brot af þessu.
í áætlun um stofnkostnað stórvirkjana á Suðurlandi og Austurlandi, sem Orku-

stofnun lét gera í jan. 1971, kemur í ljós, að verðmismunurinn er hvergi mark-
tækur miðað við þær rannsóknir, sem þá lágu fyrir, og Austurlandsvirkjun sízt
dýrari en Suðurlandsvirkjanir.

Fyrsti áfangi Austurlandsvirkjunar yrði Jökulsá í Fljótsdal með vatnsmiðlun
á Eyjabökkum, þar sem Kelduá o. fl. smá ám væri veitt í þá miðlun. Samkvæmt
áætlun Orkustofnunar frá því í des. 1971 væri hagkvæmasta stærð þeirrar virkjunar
um 230-240 MW.

Fyrst eftir að áætlun um Austurlandsvirkjun var lögð fram, komst verulegur
skriður á rannsóknir á þeim stöðum, en nú virðist sem mikið hafi verið dregið úr
þeim og rannsóknirnar færzt yfir á aðra landshluta, sem er mjög óæskileg þróun.

Kostir Austurlandsvirkjunar eru mjög margir og því mikilsvert, að undir-
búningsrannsóknum þar verði hraðað eftir föngum.

Austurlandsvirkjun er í rauninni eini stórvirkjanamöguleikinn sambærilegur
við Suðurland og er einnig mikilsverð til að skapa aukið jafnvægi í byggð lands-
ins. Óheppilegt væri að nota suðvesturlandsorkuna að mestu til stóriðju, þar sem
hennar mun fyrr en seinna þörf til almennra nota á mestu þéttbýlis svæðum
landsins.

Auðvelt er að tengja Austurlandsvirkjun við raforkukerfi Suðvesturlands með
byggðalínu um suðurströndina. Með tilliti til jarðfræði og náttúruhamfara er hún
vel i sveit sett og gæti því aukið á orkuöryggi landsins.

Veðrátta Austurlands er allt önnur en á Suðurlandi, þannig að sjaldgæft er,
að lélegt vatnsár sé á báðum stöðum, svo að með slíkri samtengingu gætu virkj-
anir bætt hvor aðra upp .

•Jarðlög til mannvirkjagerðar við virkjun Jökulsár í Fljótsdal eru talin vel
traust, og stöðvarhússtæði liggur í miðri sveit með hagstæðum samgöngumögu-
leikum við Egilsstaðaflugvöll og Reyðarfjörð sem höfn, en það er meira en hægt
er að segja um virkjunarstæði inni á hálendi landsins.

fsavandamál eru þar í lágmarki miðað við íslenzkar aðstæður.
Stækkunarmöguleikar eru þar mjög miklir, og af samanburðarkostnaðaráætl-

unum má sjá, að stofnkostnaður hvers áfanga er mjög hliðstæður, svo að fyrir
fram fjárfestingar eru þar litlar sem engar.

Vatnsmiðlun Fljótsdalsvirkjunar gerir Lagarfossvirkjun örugga með vatn allan
ársins hring, einnig þó að annar áfangi hennar væri byggður, svo að nýting og
rekstur hennar væri í hámarki.

Fiskræktarskilyrðí i Lagarfljóti mundu batna vegna hins jafna rennslis, minni
jökulaurs og minni flóðahættu, vegna þess að miðlunarlónin draga mjög úr flóðum.

Landspjöll af völdum slíkrar stórvirkjunar eru i lágmarki. Að vísu mundi
nokkuð af góðum sumarafréttarlöndum Fljótsdælinga fara undir vatn í Eyjabakka-
lóni, Slíkt þyrfti auðvitað að bæta með uppgræðslu eða á annan hátt. Aftur á móti
mundi rennsli Lagarfljóts jafnast, og jafnvel þó að hinum stóránum yrði veitt yfir
í Fljótsdal, er auðvelt að ganga þannig frá því, að rennsli Lagarfljóts yrði ekki
öllu meira en meðal-ágústrennsli þess, svo að landspjöll af þess völdum yrðu
hverfandi HtH.



Viðvíkjandi staðsetningu stóriðju, sem nýtti þessa orku, virðist varla nokkur
annar staður en Reyðarfjörður koma til greina. Ber þar margt til, og skal hér til-
fært nokkuð það helzta.

Reyðnrfjörður er sá eini af Austfjörðum, sem er í góðu vegasambandi við Fljóts-
dalshérað og þar með Egilsstaðaflugvöll. Héraðið CI' mjög góður landbúnaðarbak-
hjarl fyrir það þéttbýli, sem skapaðist í kringum slíka stóriðju. Nýi hringvegur-
inn kemur til með að tryggja nokkuð öruggur vetrarsamgöngur við þéttbýli Suð-
vesturlands. Hafnarskilyrði við Reyðarfjörð eru ákjósanleg, hafíshætta lítil sem
engin. Frá sjónarmiði samgangna cr því Rcyðarfjörður með Egilsstaði og Fljóts-
dalshérað í bakgrunni mjög vel settur.

Landrými er meira í Reyðarfirði cn víðast hvar annars staðar á Austfjörðum,
en slíkt er nauðsynlegt fyrir þéttbýlismyndunina. Einnig mundi háspennulínulögn
frá Fljótsdal til Reyðarfjarðar vera ein sú stytzta, sem völ er á. Aðeins Breiðdals-
vík og Vopnafjörður geta keppt við Reyðarfjörð um landrými, en flestar aðrar að-
stæður á hinn bóginn Reyðarfirði í vil.

Hin nýju viðhorf i orkumálum heimsins hafa gerbreytt viðhorf unum íslenzku
vatnsafli Í vil. Var þó enginn í vafa um áður, að í því fælist mikill fjársjóður.
Sterkar líkur benda til, að orkukaupendur séu nú auðfundnir erlendis. Þegar þeir
koma til skjalanna, virðist engin áhætta því samfara að stofna til skulda erlendis
og afla þann veg fjár til stórvirkjana."


